
Togra le haghaidh
RIALACHAN O PHARLAIMINT NA hEORPA AGUS ON gCOMHAIRLE

lena leasaitear Treoir 2003/87/CE chun leanuint ar aghaidh leis na teorainneacha até i
bhfeidhm faoi lathair ar an scéip do ghniomhaiochtai eitliochta agus chun ullmhu do
bheart ata bunaithe ar an margadh domhanda a chur chun feidhme ¢ 2021 ar aghaidh.

(Téacs ata abhartha maidir le LEE)

{SWD(2017) 30 final}
{SWD(2017) 31 final}

MEABHRAN MINIUCHAIN

1. COMHTHEACS AN TOGRA
. Forais agus cuspoiri an togra

Ta méadu suntasach ag teacht ar lion na n-astaiochtai gas ceaptha teasa 6 ghniomhaiochtai
eitliochta. Faoi 2050, ceal bearta breise, meastar go dtiocfaidh méadu beagnach faoi cheathair
i gcomparaid le 2010 ar lion na n-astaiochtai dé-ocsaid charbdin (CO,) o6n eitliocht
idirnaisiunta. Is léir 6 roinnt staidéar nach leor bearta teicnitla agus oibriochta ina n-aonar,
bearta ar nés na gcaighdean CO, le haghaidh aerarthai né Usaid bithbhreoslai inbhuanaithe san
aireamh, chun srian a chur ar lion na n-astaiochtai eitliochta; d& bhri sin, is ga bearta ata
bunaithe ar an margadh a Usaid chun aghaidh a thabhairt ar a bhfas. Le fas laidir na
n-astaiochtai gas ceaptha teasa ¢ earndil na heitliochta, bheadh baol ann go mbainfi an bonn
d'iarrachtai AE agus de na hiarrachtai atd a ndéanamh ar an leibhéal domhanda dul i ngleic
leis an athru aeréide.

In 2008, ba € an tAontas Eorpach a bhi chun tosaigh maidir le haghaidh a thabhairt ar
astaiochtai gas ceaptha teasa On eitliocht tri eitilti idir aeradréim laistigh den Limistéar
Eorpach Eacnamaioch (“eitilti laistigh de LEE" ina dhiaidh seo) a chur san aireamh, chomh
maith le heitilti idir aeradr6im sa Limistéar Eorpach Eacnamaioch (LEE) agus aeradroim i
dtria tiortha (“eitilti lasmuigh de LEE"™) i gCoéras Tradala Astaiochtai an Aontais Eorpaigh
(CTA AE). Ba rithdbhachtach é sin chun comhaonti a fhail san Eagraiocht Eitliochta
Sibhialta Idirnaisidnta maidir le préiseas i dtreo beart ata bunaithe ar an margadh domhanda
chun aghaidh a thabhairt ar an eitliocht idirnaisianta, proiseas ar cuireadh tds leis in 2013.
Chomh maith leis sin, cheadaigh sé don eitliocht cur le cuspoir an Aontais Eorpaigh maidir le
hastaiochtai a laghdd faoi 20% faoi 2020 i gcomparaid le leibhéil 1990. Ar feitheamh ar
chomhaontt in ICAO, agus chun forbairt beart domhanda chun astaiochtai eitliochta
idirnaisiunta a rialu a chur chun cinn in ICAO, laghdaigh AE raon feidhme CTA AE go
sealadach go heitilti laistigh de LEE go dti 2016, agus iad ag fanacht ar thoradh ICAO chun
go ndéanfai athbhreithnit ar an raon feidhme maidir le heitilti lasmuigh de LEE. Ceal
leasuithe ar bith ar an Treoir maidir le CTA AE, fillfidh CTA AE go huathoibrioch ar raon
iomlan a fheidhme 6 2017 amach.

| mi Dheireadh Fomhair 2014, chomhaontaigh an Chomhairle Eorpach ar chreat beartais 2030
maidir le haerdid agus fuinneamh. Cuid larnach de chreat 2030 is ea an sprioc cheangailteach
chun astaiochtai gas ceaptha teasa foriomlana AE a laghdu faoi 40% ar bhonn intire faoi bhun
leibhéil 1990 faoi 2030. Chun an sprioc seo a bhaint amach ar bhealach a bheidh éifeachtach 6
thaobh costais de, caithfidh na hearnalacha a chumhdaitear i gCoras Tradala Astaiochtai an
Aontais Eorpaigh (CTA AE) a gcuid astaiochtai a laghdu faoi 43% i gcomparéid le 2005,
agus caithfidh earnadlacha nach bhfuil baint acu leis an CTS a gcuid astaiochtai a laghdu faoi
30% i gcomparaid le 2005. Leis sin, ceadaiodh do AE a rannchuidit a chur isteach faoi
Chomhaontu Phéras, rud a bhi inchailithe mar ghealltanas uile-gheilleagair, lena n-airitear
astaiochtai eitliochta. Ta an tAontas Eorpach tiomanta do phairt chui a ghlacadh i dtreo sprioc
na haeraide faoi Chomhaont( Phéaras chun téamh domhanda a choinneail go mér faoi bhun 2
chéim Celsius os cionn na leibhéal réamhthionsclaioch, agus iarrachtai a shaothrd chun
teorainn a choinneail ar mhéadu teochta chuig 1.5 chéim Celsius, chomh maith leis an
gecuspoir uaillmhianach arna leagan sios ag an Eagraiocht Eitliochta Sibhialta Idirnaisitnta
nach ceart go sarédh glanastaiochtai domhanda CO; 6n eitliocht dhomhanda leibhéil 2020
(‘fas ata neodrach 6 thaobh carbdin de' n6 CNG 2020).

| mi Dheireadh Fémhair 2016, chomhaontaigh ICAO ag an 39" Tiondl da chuid ar RGn maidir
le beart ata bunaithe ar an margadh domhanda chun aghaidh a thabhairt ar bhonn domhanda ar

an bhfas 6 thaobh astaiochtai eitliochta idirndisiunta 6 2021 amach tri choras frithairimh, a
mbeidh sé mar aidhm aige an cuspdir uaillmhianach astaiochtai eitliochta idirnaisitnta a
chumasu ag leibheil 2020. Le linn an chéad chéim den bheart atd bunaithe ar an margadh
domhanda (2021-2026), is rannphairtiocht dheonach go sainrdite ata i gceist maidir leis an
mbeart atd bunaithe ar an margadh domhanda. Ba choir do na tiortha méra eitliochta ar fad an
beart atd bunaithe ar an margadh domhanda a chur i bhfeidhm ¢ thds an dara céim in 2027.
Léirigh an tAontas Eorpach agus a Bhallstait a ran maidir leis an mbeart atd bunaithe ar an
margadh domhanda a chur chun feidhme le linn a chéime deonai. Cé go bhfuil comhaontd ann
maidir leis an gcuspoir uaillmhianach agus le bunchinedl an bhirt at4 bunaithe ar an margadh
domhanda mar choras frithairimh, caithfear fos roinnt mhaith gnéithe tabhachtacha den bheart
ata bunaithe ar an margadh domhanda ata rithabhachtach maidir lena éifeachtilacht agus a
shlaine comhshaoil 6 thaobh na haeraide de, a fhorbairt agus a chomhaontt in ICAO sular
féidir an beart ata bunaithe ar an margadh domhanda a chur chun feidhme in 2020. Bheadh
baol ann go gcuirfi moill ar oibriochtd an bhirt atd bunaithe ar an margadh domhanda ma
bhaineann moill ar bith leis na heiliminti seo a chomhaontd. Seans go gcuirfi moill ar Stait
freisin é a chur chun feidhme i reachtaiocht intire, rud atd rithabhachtach 6s rud é go
mbraitheann oibriochtd nithitil an bhirt at4 bunaithe ar an margadh domhanda ar an gcineal
seo gniomhaiochta ar bhonn naisitunta agus ar bhonn réigitnach.

Ceanglaitear leis an reachtaiocht atd ann cheana go ndéanann an Coimisiun measunu ar
thoradh an 39" Tiondl de chuid ICAO, agus, i bhfianaise an mhéid sin, athbhreithnil a
dhéanamh ar raon feidhme CTA AE maidir le heitilti isteach agus amach as LEE. Ceal
leasuithe ar bith ar an reachtaiocht ata ann cheana féin, is é raon feidhme bunaidh CTA AE a
bheadh infheidhme aris. | bhfianaise chomhaonti ICAO ar an mbeart atd bunaithe ar an
margadh domhanda, agus i bhfianaise thacaiocht AE da chur i gcrich agus da oibriochtd
trathuil, agus chur chun feidhme an bhirt atd bunaithe ar an margadh domhanda ata beartaithe
ag AE 6 2021 amach, meastar gur ga athbhreithnit a dhéanamh ar reachtaiocht CTA AE.

Chun moiminteam sa bhreis a sholathar do phléiti idirnéisitnta ar na rialacha ata fés fagtha
agus ar an riall is ga chun an beart atd bunaithe ar an margadh domhanda a chur chun
feidhme, ta sé beartaithe leanuint ar aghaidh le raon feidhme laghdaithe i gcds CTA AE (i.e. i
gcaés eitilti idir aeradréim laistigh de LEE, mar a leagtar amach i Rialachan Uimh. 421/2014) i
ndiaidh 2016. A luaithe a bheidh nios mé soiléireachta ann maidir le cinedl agus abhar na
n-ionstraimi dli arna nglacadh ag ICAO chun an beart ata bunaithe ar an margadh domhanda a
chur chun feidhme chomh maith le rdin ar bpéirtithe idirnaisiunta maidir leis an mbeart ata
bunaithe ar an margadh domhanda a chur chun feidhme, déanfar measina agus athbhreithniu
breise ar CTA AE don tréimhse i ndiaidh 2020. Leis seo, tabharfar aird chui ar an
gcomhsheasmhacht is ga leis an ngealltanas uile-gheilleagair ar ghlac AE leis faoi
Chomhaontu Phéras, agus an cuspdir a comhaontaiodh i dtaobh astaiochtai gas ceaptha teasa a
laghdd faoi 40 % ar bhonn intire faoi 2030 i gcomparaid le leibhéil 1990.

Ar mhaithe le deimhneacht dhlithidil a sholathar maidir le comhlionadh CTA in 2017, ta sé
tabhachtach go ndéanfai an togra seo a chomhaontd go tapa idir Parlaimint na hEorpa agus an
Chombhairle, roimh dheireadh 2017, mas féidir sin ar chor ar bith.

. Comhsheasmhacht le foralacha beartais ata sa réimse beartais cheana

Sa togra seo, go gineardlta, leantar ar aghaidh le cur chuige na bhforalacha beartais ata ann
cheana féin le haghaidh na n-earndlacha a bhfuil baint acu leis an CTS a leagadh sios sa
Treoir maidir le CTA AE agus aird chui & tabhairt ar fhorbairti nua agus breise in ICAO, go
hairithe ar an gcomhaontl ar thangthas air maidir leis an mbeart atd bunaithe ar an margadh
domhanda. D'iarr an Chombhairle Eorpach go sainrdite go leanfai ar aghaidh leis an struchtdr
beartais atd i CTA AE faoi lathair agus thug si treoir maidir le haghaidh a thabhairt ar

shaincheisteanna sonracha don tréimhse 2021 go 2030. Ag teacht leis an treoir a fuarthas,
mhol an Coimisiun Eorpach togra reachtach i mi 1Gil 2015 chun athbhreithnit a dhéanamh ar
CTA AE maidir le suitealacha do-aistrithe don tréimhse i ndiaidh 2020. Nior thug an togra sin
aghaidh ar shaincheisteanna a bhaineann leis an eitliocht i CTA AE a chumhdach, 6s rud é go
meastar gur michui é sin a dhéanamh roimh an 39 Tiondl de chuid ICAO i mi Dheireadh
FOmhair 2016. Anois, i gcomhréir le concluidi na Combhairle Eorpai, agus an togra seo ag
tabhairt aghaidh ar astaiochtai eitliochta, leantar ar aghaidh leis an gcur chuige i dtaobh
astaiochtai ¢ eitilti laistigh den Eoraip faoi CTA AE. Ta an togra seo ina chomhlanu ar
athbhreithniu leathan CTA a mhol an Coimisiun i mi Iuil 2015 agus ta se i bproiseas na
comhchinnteoireachta faoi lathair.

. Comhsheasmhacht le beartais eile de chuid an Aontais

Déantar forail leis an togra seo do chuid de chreat beartais 2030 maidir le haeraid agus
fuinneamh a chur chun feidhme mar ghné larnach i gcomhthéacs Aontas Fuinnimh
athléimneach a thogail a mbeidh beartas aerdide fordsach aige. T& tograi comhléntacha
reachtacha déanta cheana féin chun cabhru le baint amach na spriocanna difridla arna
gcomhaontt ag an gComhairle Eorpach. Ba choir go mbeadh na tograi seo ina gcabhair chun
spriocanna aeraide CTA, agus spriocanna aeraide nach spriocanna CTA iad, a bhaint amach.
Chomh maith leis sin, tugann straitéis eitliochta an Choimisitin agus an Straitéis maidir le
soghluaiseacht astaiochta isle aghaidh ar ghniomhaiocht chun astaiochtai gas ceaptha teasa
san iompar a laghdu a thuilleadh, mar chuid d'iarrachtai leathan ar dhicharbdnu arna nglacadh
agus arna ndéanamh ag AE, lena n-iritear fis 2030 freisin.

2. BUNUS DLI, COIMHDEACHT AGUS COMHREIREACHT
. Bunus dli

Déantar le hAirteagail 191 go 193 den Chonradh ar Fheidhmid an Aontais Eorpaigh (CFAE)
inniulachtai AE i réimse an athraithe aeraide a dheimhniu agus a shonru. Is € Airteagal 192
CFAE bunus dli an togra seo.

. Coimhdeacht (maidir le hinnitlacht neamheisiach)

Is ionstraim reatha beartais de chuid AE i an Treoir maidir le CTA AE a leanfaidh ar aghaidh
i ndiaidh 2020. I gcomhréir le prionsabail na coimhdeachta ata leagtha amach in Airteagal 5
den Chonradh ar Fheidhmil an Aontais Eorpaigh, ni féidir cuspdiri an togra, lena leaséfai an
ionstraim seo, a bhaint amach ach tri thogra 6n gCoimisiun ar leibhéal an Aontais Eorpaigh.

Is éifeachtai feidhmiu ar leibhéal an Aontais Eorpaigh agus ar an leibhéal domhanda mas
féidir na feidhmid ar leibhéal an Bhallstéit de bharr thionchar trasteorann an athraithe aeraide
agus chineél na heitliochta atéa trasnaisidnta don chuid is mo. Is gniomhaiocht ar leibhéal an
Aontais Eorpaigh a sholathréidh spriocanna aeréide intire agus idirnaisiunta de chuid AE ar
an mbonn is éifeachtai, agus a chinnteoidh cur chun feidhme comhchuibhithe an bhirt ata
bunaithe ar mhargadh domhanda in AE. Ar an ddigh sin, is féidir cosaint a thabhairt do
rannchuidit leordhdthanach earnéil na heitliochta maidir le tionchar an athraithe aeraide a
laghdd, agus ag an am céanna, iomaiochas earnail eitliochta AE a chaomhn( agus an
chothroime iomaiochta i margadh intire AE a choinnedil freisin.

. Comhréireacht

Comhlionann an togra prionsabal na comhréireachta 6s rud é nach dtéann sé thar a bhfuil
riachtanach chun na cuspoiri a bhaineann le spriocanna an Aontais Eorpaigh maidir le gas
ceaptha teasa a laghdu le haghaidh 2020 agus 2030 a bhaint amach, ar bhealach a bheidh
éifeachtach ¢ thaobh costais de. Ag an am céanna, deantar dea-fheidhmiu an mhargaidh
inmheanaigh a airithit agus rialacha a thabhairt i gcrich chun cur chun feidhme an bhirt ata
bunaithe ar an margadh domhanda a éascu.

. An rogha ionstraime

| lorg Rialachan (AE) Uimh. 421/2014, a glacadh i ndiaidh an Tiondil de chuid ICAO in
2013, ata an togra le haghaidh Rialachdin seo. Fearacht Rialachan (AE) Uimh. 421/2014, ta sé
tabhachtach go ndéanfai an togra seo a chomhaontl go tapa idir Parlaimint na hEorpa agus an
Chombhairle, chun go mbeidh sé i bhfeidhm nuair a bheidh na chéad oibleagaidi comhlionta
eile faoi CTA AE dlite i mi an Mharta agus i mi Aibreain 2018. Ceal athbhreithnithe, fillfidh
CTA AE ar a raon feidhme bunaidh. Da dheasca sin, ba choir do Pharlaimint na hEorpa agus
don Chomhairle an togra seo a ghlacadh agus ba choir é a thabhairt i bhfeidhm trath nach
déanai na tas na bliana 2018, le go solathrofar deimhneacht agus soiléire dhlithiuil d'oibreoiri
aerarthai a mbeadh orthu, thairis sin, a lamhaltais le haghaidh astaiochtai iomlana chuig trid
tiortha, agus uathu chomh maith, a thabhairt suas faoi 30 Aibredn 2018, amhail da dtagraitear
i dTreoir 2003/87/CE.

| bhfianaise an ama theoranta ata ar fail, meastar gur le Rialachan is fearr is féidir an togra seo
a shaothru. Bionn rialachain infheidhme go direach i ngach Ballstat, agus ceangailteach go
huile agus go hiomlan, agus mar sin, is leo is fearr a chuirfi chun feidhme na leasuithe, go
trathtil agus go haonfhoirmeach, sula dtiocfaidh na spriocamanna comhlionta don
bhliain 2017 i mi an Mharta agus i mi Aibreain 2018.

3. TORTHAI O MHEASTOIREACHTAI EX POST, O CHOMHAIRLIUCHAIN
LEIS NA PAIRTITHE LEASMHARA AGUS O MHEASUNUITHE
TIONCHAIR

. Meastoireachtai ex post/seicedlacha oiridnachta ar an reachtaiocht ata ann
cheana

| gcomhthéacs an athbhreithnithe ar CTA AE le haghaidh 2021-2030, ba chuid den obair
mheasunaithe tionchair meastoireacht a dhéanamh ar an Treoir maidir le CTA a bhi ann
cheana féin, agus cuireadh an measunu sin san aireamh sa mheasinu ar na roghanna beartais.
Ni dhearnadh aon mheastoireacht ex post na seicedil oiriinachta a bhain go sonrach le CTA
AE maidir leis an eitliocht toisc nar cuireadh i bhfeidhm riamh CTA AE maidir leis an
eitliocht ina raon feidhme iomlan mar a dearadh i dtosach é. Cuireadh leasuithe ar raon
feidhme CTA AE maidir leis an eitliocht ar bhonn na measunuithe fairsinge chun aghaidh a
thabhairt ar na habhair imni agus chun aon chur i gcoinne a tarraingiodh anuas maidir leis an
mbeart mar a dearadh i dtosach é a chur san &ireamh, agus coir chomhionann & coinneéil

maidir le gach oibreoir ar na bealai céanna. Le MeastnG Tionchair 2013" ata ag gabhail leis
an togra le haghaidh Rialachdin (AE) Uimh. 421/2014, chomh maith leis an Measund
Tionchair ata ag gabhail leis an togra seo, na Tuarascalacha Margadh Carbdin arna n-ullmhu
ag an gCoimisian, agus Pleananna Gniomhaiochta ICAO de chuid AE arna gcur faoi bhraid
ICAO ag an gCoimisiln, ta meastoireacht agus measuni éifeachtach & ndéanamh ar
éifeachtulacht agus ar fheidhmid na Treorach maidir le CTA AE ¢ thaobh na heitliochta de,
agus meastar gur leordhdthanach é sin go léir maidir le tuarascail mheastdireachta agus
seiceail oiritinachta siarghabhalach ar an Treoir maidir le CTA AE um eitliocht.

. Combhairliachain leis na pairtithe leasmhara

D'fhonn aghaidh a thabhairt ar athbhreithnit ar CTA AE i ndiaidh an Tiondil de chuid ICAO
in 2013, reachtaladh comhairlitichan poibli ar line ar feadh 12 sheachtain idir 7 Marta agus
30 Bealtaine 2016. Trid is trid, chomhaontaigh formhdr na bpairtithe leasmhara gur cheart
spriocanna uaillmhianacha a chomhaonti maidir le laghduithe ar astaiochtai san eitliocht
idirnaisianta agus gur uirlisi oiritnacha iad na bearta atd bunaithe ar an margadh chun
astaiochta 6n eitliocht idirnaisiunta a laghdd. Ni rabhthas ar aon fhocal, afach, maidir le
leibhéal inmhianaithe na huaillmhéine agus na séasrai sonracha chun astaiochtai a laghdu. Cé
go gceapann pairtithe leasmhara airithe gur cheart do CTA AE leanuint ar aghaidh i ndiaidh
2017 faoin raon feidhme ata i bhfeidhm faoi lathair laistigh de LEE, ta cuid eile diobh a
mheasann gur cheart dé filleadh ar a raon iomlan feidhme (eitilti chuig trit tiortha agus astu
san aireamh). Maidir leis an tréimhse 6 2020 amach, shonraigh go leor freagroiri gur cheart go
mbraithfeadh roghanna do CTA AE ar leibhéal uaillmhéine, ar chineél, ar scoip agus ar
shlaine comhshaoil/éifeachtulacht an chomhaontaithe ar thangthas air ag an Tiondl de chuid
ICAO in 2016. Leanfaidh an Coimisitn de bheith ag gabhail do theagmhalacha déthaobhacha
agus iltaobhacha le pairtithe leasmhara agus le triu tiortha.

. Bailit agus Usaid saineolais

Maidir le réamh-mheastachdain astaiochtai foriomlana domhanda gas ceaptha teasa, d'Gsaid an
measunu tionchair an Tuarascéil ar an mBearna Astaiochtai 2015 de chuid Chlar Comhshaoil
na Naisiln Aontaithe agus an cuigit Tuarascail Mheastnachta de chuid an Phainéil Idir-
Rialtasaigh ar an Athr Aeraide. Maidir le réamh-mheastachain astaiochtai foriomlana gas
ceaptha teasa AE, Usaideadh tuarascalacha 6n nGniomhaireacht Eorpach Comhshaoil mar
bhonn. Bunaiodh an staidéar ar shonrai abhartha 6 Thuarascadlacha Comhshaoil ICAO, go
hairithe maidir le hastaiochtai agus réamh-mheastachain astaiochtai don eitliocht
idirnaisiunta, chomh maith leis an bpoitéinseal astaiochtai 6n eitliocht idirnaisitnta a laghdu
tri bhearta teicnidla agus oibriochta a chur i bhfeidhm. Uséideadh sonrai fais réamh-mheasta i
dtaobh earnéil na heitliochta mar a leagadh amach iad i dTuarascail Chomhshaoil ICAO sa
bhunsamhaltu agus sa bhunanailis eacnaiméadrach.

. Measunu tionchair

Déantar anailis sa Mheastnu Tionchair ar roghanna éagsula don tréimhse roimh 2020 agus
don tréimhse 6 2021 amach. | dtaca leis an treimhse roimh 2020, déantar an rogha maidir le

leandint leis an raon feidhme atd i bhfeidhm laistigh de LEE agus an rogha eile lena
gcuimsitear eitilti amach as LEE, déantar an da rogha sin a mheasunu agus a chomparaid i
leith na bunline (raon iomlan). I dtaca leis an tréimhse tar éis 2020, meastar i dtaca le gach
rogha go gcuimseofar leis an mbeart atd bunaithe ar an margadh domhanda eitilti chuig triu
tiortha agus eitilti astu freisin. T4 rogha amhain ann lena meastar go ndéanfaidh an beart até
bunaithe ar mhargadh domhanda astaiochtai laistigh de LEE a fhrithaireamh, agus rogha eile
lena gcoinneofar na hoibleagaidi CTA AE i leith eitilti laistigh de LEE. Maidir leis na
roghanna idirmheanacha, meastar athruithe ar CTA AE i leith eitilti laistigh de LEE chun
roinnt ailinithe a lorg leis an mbeart atd bunaithe ar mhargadh domhanda (agus CTA AE a
bheith ag feidhmiu de réir cur chuige frithairimh) n6 chun an da chéras a chumasc (agus
astaiochtai nach gcuimsitear faoin mbeart ata bunaithe ar mhargadh domhanda a chuimsiu
faoi CTA AE).

Léirigh an Measunt Tionchair gur fearr a d’oirfeadh sé scoip CTA AE a choinneail mar ata sé¢
faoi lathair laistigh de LEE chun aghaidh a thabhairt ar an tréimhse 2017-2020 agus chun an
rannchuidit lena mbeifi ag suil én eitliocht a thabhairt suas chuig leibhéal chuspoéir aeraide
2020. Bheadh triu tiortha sasta leis sin freisin agus thabharfadh sé moéiminteam do ICAO
crioch a chur leis na rialacha nach bhfuil i bhfeidhm f6s ach atd riachtanach do chur i
bhfeidhm an bhirt ata bunaithe ar an margadh domhanda; agus bheadh sin indéanta, ar chostas
riarachain fioriseal, toisc an coras a bheith i bhfeidhm agus & chomhlionadh ar ardchaighdeéan
ag cach. Dhéanfai uasmhéadu ar ghniomhaiocht dhomhanda maolaithe ar astaiochtai na
hearndla tri bheart atd bunaithe ar an margadh domhanda a chur chun feidhme go hiarbhir 6
2021, faoi mar atathar a thuar.

Ta anailis déanta ag an measunu tionchair freisin ar roghanna difridla don chas mar a bheidh
sé i ndiaidh 2020, agus léirid déanta ann maidir le cén rannchuidit a dhéanfaidis i dtreo
spriocanna aeraide 2030 de chuid AE, né cibé acu a dhéanfaidis rannchuidit ar chor ar bith.
Ach i bhfianaise na neamhchinnteachta ata fos ann maidir leis an mbeart atd bunaithe ar an
margadh domhanda a chur chun feidhme go nithitil, meastar nach mithid f6s cinneadh a
dhéanamh maidir le coras na tréimhse i ndiaidh 2020, ach moltar go mbeifi ullamh le
hathbhreithnit a dhéanamh ar an gcés in am tratha agus roimh an data a mheasfar a chuirfear
tus leis an mbeart.

. Oiriunacht rialala agus simplit

Chun ualach na gcuraimi riarachain a laghdu do na hoibreoiri aerarthai is IU, is ceart feidhm a
bheith ag an dioltine, go ceann deich mbliana eile, i dtaca le hoibreoiri aerarthai
neamhthrachtéla a astaionn nios 10 na 1000 tona CO, sa bhliain.

. Cearta bunusacha

Urramaitear sa togra seo na cearta bundsacha agus comhliontar na prionsabail a aithnitear go
héairithe i gCairt um Chearta Bunusacha an Aontais Eorpaigh. Go hairithe, cuireann sé leis an
gcuspair sin arb € atd ann ardleibhéal cosanta comhshaoil a bhaint amach i gcomhréir le
prionsabail na forbartha inbhuanaithe a leagtar sios in Airteagal 37 den Chairt um Chearta
BunuUsacha an Aontais Eorpaigh.

4, IMPLEACHTAI BUISEADACHA
Nil impleacht ar bith ag an togra ar bhuiséad an Chomhphobail.

5. EILIMINTIEILE
. Minitchan mionsonraithe ar fhoralacha sonracha an togra

Mar fhreagairt ar an dul chun cinn ata bainte amach ag an 390 Tiondl de chuid ICAO agus
chun tuilleadh mdiminteam 6 thaobh cur chun feidhme rathdil birt atd bunaithe ar an margadh
domhanda a chur chun cinn ar mhaithe le haghaidh a thabhairt ar astaiochtai eitliochta
idirnaisiunta 6 2021 amach, moltar leasuithe a dhéanamh ar na gniomhaiochtai eitliochta arna
gcumhdach le CTA AE. Moltar go leathno6fai an cur chuige ata ann faoi lathair maidir le cur
chun feidhme CTA AE mar a leagtar amach i Rialachan Uimh. 421/2014 ¢ i ndiaidh 2016, go
dti go mbeidh soiléireacht leordh6thanach ann maidir le cineél agus &bhar na n-ionstraimi dli
arna nglacadh ag ICAO ar mhaithe le cur chun feidhme an bhirt ata bunaithe ar an margadh
domhanda chun an Coimisiin Eorpach a cheadd chun tuilleadh measunaithe agus
athbhreithnit a dhéanamh don tréimhse i ndiaidh 2020. | gcomhréir leis an gcur chuige sin,
nior choir aon difriocht a bheith idir leithdhaileadh na bliana 2017 chuig oibreoiri aerarthai
agus leithdhaileadh na bliana 2016. Ta dréim leis gurb iad na socruithe seo a bheidh i
bhfeidhm maidir le leithdhaileadh na bliana 2017 freisin. Mar sin, a mhéid is féidir, ba choir
go mbeadh cur chun feidhme CTA AE sa bhliain sin, go dti go gcuirfear an leasu chun
feidhme, i gcomhréir le agus ag teacht le toradh deiridh an phrdisis chomhaontaithe.

Is é is aidhm don togra seo an tionchar comhshaoil fiordhearfach atd ag CTA AE faoi lathair a
leanuint: is cuis an tionchar sin le laghdu de thart ar 17 milliln tona astaiochtai CO, in
aghaidh na bliana. Fagann sin go gcuidionn an eitliocht laistigh den Limistéar Eorpach
Eacnamaioch, fearacht gach earndil eacnamaioch eile, leis na hiarrachtai maidir le
hastaiochtai intire a laghdu. Mar aon lena chinntit go leanfaidh AE de laghduithe moéra in
astaiochtai on eitliocht a bhaint amach tri CTA AE, i gcomhréir le cuspdiri AE i leith athru
aeraide, coinnionn an togra seo spreagadh chun oibre ICAO ar sitl maidir le hoibriochtd an
bhirt atd bunaithe ar an margadh domhanda, chun toradh an mhaolaithe dhomhanda a
uasmheadu. Is léiriu dearfach é an clasal athbhreithnithe ar rin AE an beart ata bunaithe ar an
margadh domhanda a chur chun feidhme.

. Airteagal 1 lena leasaitear Treoir 2003/87/CE

Leis an togra seo, leasaitear Airteagal 28a den Treoir, cuirtear dha airteagal eile (28b agus
28c) léi, agus modhnaitear larscribhinn I a ghabhann 1éi.

Airteagal 28a

Cuirtear leasuithe i bhfeidhm ar Airteagal 28a den Treoir maidir le CTA AE i gcés na
maoluithe is infheidhme sula gcuirfear i bhfeidhm comhaontd idirnisiunta a chuireann beart
aonair ata bunaithe ar an margadh domhanda chun feidhme. De réir an chur chuige chéanna
sin a Gséidtear faoi Rialachan (AE) Uimh. 421/2014 don tréimhse 2013-2016, baineann
maoll, 6 2016 amach, le feidhmia na Treorach maidir le CTA AE i gcas eitilti chuig na
réigitiin agus na trid tiortha is forimeallai, agus astu chomh maith, ach go gcumhdaitear go
hiomlan eitilti idir aeradréim i LEE. Os rud é go bhfanann an scéip mar a bhi sé in 2016,
fanfaidh an méid leithdhailte in aisce a fuair oibreoiri aeréarthai ar leibhéal 2016 agus mar sin,
i gcomhréir leis an ngniomhaiocht laistigh de LEE, is infheidhme an fachtdir lineach
laghdaithe a bhaineann le gach earndil faoin Treoir maidir le CTA AE, ach ni bhainfidh sé ach
leis an tréimhse 6 2021 amach. Ba choir go gcaithfi go cothrom le leithdhaileadh ar bith én
gculchiste speisialta, agus mar sin, ni mor a eisidint a choigeartd go dti an raon feidhme a
bhfuil feidhm aige laistigh de LEE. Ba choir freisin go gcuirfi ar ceant suimeanna atd ar

coiméid le suimeanna 2016. Bainfidh an coras le heitilti idir tiortha lena ndearnadh
comhaontt déthaobhach maidir le corais chaidhpeala agus trddala a nascadh, agus faoi
théarmai an chomhaontaithe sin amhain.

Airteagal 28b

Tugtar isteach airteagal 28b nua sa Treoir maidir le CTA ar mhaithe le hullmhichan a
dhéanamh le haghaidh beart atd bunaithe ar an margadh domhanda a chur chun feidhme 6
2021 amach. De bhun an airteagail sin, ni mér don Choimisidn tuairiscit do Pharlaimint na
hEorpa agus don Chomhairle maidir le forbairti idirnaisianta a bhaineann le cur i bhfeidhm an
bhirt at4 bunaithe ar an margadh domhanda chomh maith leis na gniomhaiochtai arna dtogail
ag trid tiortha chun an beart ata bunaithe ar an margadh domhanda a chur chun feidhme. Ar an
gcaoi sin, déanfaidh an Coimisiin machnamh ar bhealai éagsula chun ionstraimi abhartha de
chuid ICAO a chur chun feidhme i ndli an Aontais Eorpaigh tri athbhreithnitl a dhéanamh ar
an Treoir maidir le CTA AE. Féadfar tograi reachtacha a chur leis seo, de réir mar is géa.

Airteagal 28c

Chomh maith leis sin, chun ullmhd le haghaidh chur chun feidhme an bhirt ata bunaithe ar an
margadh domhanda, ta sé de chumhacht ag an gCoimisitn gniomhartha tarmligthe a ghlacadh
chun fordil a dhéanamh maidir le faireachan, tuairiscid agus fiord iomchui a dhéanamh ar
astaiochtai a bhaineann le hoibreoiri aerarthai chun criche an bhirt atd bunaithe ar an margadh
domhanda ata & leagan amach ag ICAO a chur chun feidhme.

larscribhinn |

Leasaitear larscribhinn 1 de Threoir 2003/87/AE trid an diolGine maidir le hoibreoiri aerarthai
neamhthrachtala a astaionn nios 10 n4 1000 tona CO, in aghaidh na bliana a shineadh 6 2020
go 2030. Is doshéanta gur beart éifeachtach é seo toisc an obair riarachéin ata riachtanach
chun CTA AE a chur chun feidhme & laghdd go mor agus laghduithe méra in astaiochtai &
mbaint amach i gconai tri CTA AE. Mar thoradh ar an dioluine, thainig laghdu thart ar 2200
ar lion na n-oibreoiri aerarthai a bhionn a riald ag Ballstait: ni raibh ansin ach 0.2% de lion
iomlan na n-astaiochtai.

2017/0017 (COD)
Togra le haghaidh

RIALACHAN O PHARLAIMINT NA hEORPA AGUS ON gCOMHAIRLE

lena leasaitear Treoir 2003/87/CE chun leanuint ar aghaidh leis na teorainneacha até i
bhfeidhm faoi lathair ar an sc6ip do ghniomhaiochtai eitliochta agus chun ullmhi do
bheart at4 bunaithe ar an margadh domhanda a chur chun feidhme 6 2021 ar aghaidh.

(Téacs ata dbhartha maidir le LEE)

TA PARLAIMINT NA hEORPA AGUS COMHAIRLE AN AONTAIS EORPAIGH,

Ag féachaint don Chonradh ar Fheidhmiu an Aontais Eorpaigh, agus go hairithe Airteagal
192(1) de,

Ag féachaint don togra 6n gCoimisiun Eorpach,

Tar éis doibh an dréachtghniomh reachtach a chur chuig na parlaiminti naisiunta,

Ag féachaint don tuairim 6 Choiste Eacnamaioch agus Séisialta na hEorpa?,

Ag féachaint don tuairim 6 Choiste na Réigitn®,

Ag gniomhu déibh i gcomhréir leis an ngnathnds imeachta reachtach,

De bharr an méid seo a leanas:

1)

()

3)

Ag 210 Comhdhail Pairtithe Chreat-Choinbhinsiin na Naisian Aontaithe maidir leis
an Athru Aeraide (UNFCCC) a bhi ar siul i bParas ¢ 30 Samhain go 12 Nollaig 2015,
glacadh comhaontt idirnéisiunta chun an fhreagairt dnomhanda ar an athrd aeraide a
neartd. Leagtar amach i gComhaontl Pharas, inter alia, sprioc fhadtéarmach ata i
gcomhréir leis an gcuspoir chun an meéadu ar an teocht dnomhanda a choimead go mér
faoi bhun 2°C os cionn na leibhéal réamhthionsclaioch, chomh maith le hiarrachtai a
shaothri chun é a choimead ag 1.5°C os cionn na leibhéal réamhthionsclaioch.
Rinneadh Comhaontl Pharas a fhormheas thar ceann an Aontais Eorpaigh le Cinneadh
(AE) 2016/1841 6n gComhairle. Thainig Comhaontt Pharas i bhfeidhm an 4" Samhain
2016. Chun cuspdir an Chomhaontaithe sin a bhaint amach, déanfaidh na pairtithe
rannchuidithe beartaithe comhleaninacha arna gcinneadh go naisiunta a ullmhd, a
tharchur agus a choinnedil ar bun.

Is iad cuspdiri comhshaoil an Aontais, da dtagraitear in Airteagal 191 den Chonradh,
cailiocht an chomhshaoil a chaomhnd, a chosaint agus a fheabhsu; slainte an duine a
chosaint; agus bearta a chur chun cinn ar an leibhéal idirnaisitunta chun dul i ngleic le
fadhbanna comhshaoil ar bhonn réigitnach agus ar bhonn domhanda, agus go hairithe,
an t-athru aeraide a chomhrac.

Ag cruinnid na Comhairle Eorpai an 23-24 Deireadh Fomhair 2014, leagadh sios
sprioc cheangailteach chun astaiochtai gas ceaptha teasa foriomlana an gheilleagair

(4)

()

(6)

iomlain a laghdu faoi 40%, ar a laghad, faoi bhun leibhéil 1990, faoin mbliain 2030.
Ag cruinnitt na Comhairle an 6 Marta 2015, tugadh formheas foirmidil don
rannchuidid sin an Aontais gona Bhallstait ina chail mar rannchuidit beartaithe arna
chinneadh go naisiinta faoi chuimsit Chomhaontt Phéaras. Foraladh i gconcliidi na
Combhairle Eorpai i nDeireadh Fomhair 2014 gur cheart an tAontas an sprioc a bhaint
amach go comhphairteach ar an mbealach is costéifeachtai is féidir, sin laghduithe
suas le 43 % agus 30% in earndlacha an Chorais Tradala Astaiochtai agus in
earnalacha nach mbaineann tradail astaiochtai leo, faoi seach, faoi 2030 i gcomparaid
le 2005. Ba cheart gach earnail den gheilleagar a cion a dhéanamh chun na laghduithe
astaiochtai sin a bhaint amach.

Ta an tAontas agus a Bhallstéit tar éis iarraidh an comhaontl naisiunta maidir le
tionchair an ghais cheaptha teasa on eitliocht a laghdd a chur chun cinn é bhi 1997
ann, agus ta reachtaiocht i bhfeidhm acu 6 2008 amach chun tionchair an athraithe
aerdide 0 ghniomhaiochtai eitliochta a theorannu tri Choras Tradala Astaiochtai an
Aontais Eorpaigh (CTA AE), coras atéa i bhfeidhm 6 bhi 2005 ann. Chun dul chun cinn
a chur ar aghaidh san Eagraiocht Eitliochta Sibhialta Idirnaisianta (ICAQO), ta an
tAontas tar éis maoluithe faoi cheangal ama a ghlacadh faoi dhé maidir le CTA AE
chun oibleagaidi comhlionta maidir le hastaiochtai ¢ eitilti idir aeradréim sa Limistéar
Eorpach Eacnamaioch (LEE) a theorannd, agus céir chomhionann a thabhairt
d'oibreoiri aerarthai cibé ait a bhfuil siad lonnaithe. Leis an maolu is déanai maidir le
CTA AE, Rialachdn (AE) Uimh. 421/2014 ¢ Pharlaimint na hEorpa agus 0n
gComhairle, cuireadh teorainn le hoibleagaidi comhlionta i dtaobh eitilti laistigh de
LEE idir 2013 agus 2016, agus beartaiodh athruithe ionchasacha do raon feidhme an
chorais 6 thaobh gniomhaiochta chuig aeradréim taobh amuigh de LEE, agus 6 na
haeradroim sin chomh maith céanna, 6 1 Eandir 2017 ar aghaidh i ndiaidh an
athbhreithnithe a leagadh amach sa Rialachan sin.

| bhfianaise an rdin a glacadh ag an 39" Tiondl de chuid ICAO i mi Dheireadh
Fomhair 2016 maidir le beart atd bunaithe ar an margadh domhanda a chur i bhfeidhm
6 2021 amach chun astaiochtai on eitliocht idirnaisiunta os cionn leibhéil 2020 a
fhrithaireamh, meastar gur cui leantint ar aghaidh leis an maolu ata ann faoi lathair
chun dul chun cinn a spreagadh ar an mbeart at4 bunaithe ar an margadh domhanda.
Chuige sin, ta sé beartaithe go nglacfaidh ICAO le Caighdeain agus Cleachtais Mholta
in 2018 lena gcomhlénaitear an Run agus lena gcuirfear chun feidhme an coras
domhanda. Ach maidir lena oibriochtd nithiuil &fach, beidh ga le gniomhaiocht 6
phéirtithe ICAO ar bhonn intire. Chomh maith leis sin, caithfidh ICAO socruithe
rialaithe a fhorbairt, coras clarlainne san aireamh. Sa chomhthéacs sin, ba choir go
leathnofai an maold atd ann faoi lathair maidir le hoibleagaidi CTA AE i leith eitilti
chuig trid tiortha, agus maidir le heitilti astu chomh maith, faoi réir ag an athbhreithniu
ar chur i bhfeidhm na scéime ICAO, agus chun méiminteam a chur chun cinn in ICAO
agus oibriochtt na scéime ICAO a éascu. O cuireadh sineadh leis an maol(, ba choir
gurb ionann lion na lamhaltas ata le cur ar ceant agus le heisitint in aisce, lamhéltais
on gculchiste speisialta san aireamh, agus lion na bliana 2016, agus ba choir sin a
bheith i gcomhréir le laghdu na hoibleagéide chun tabhairt suas.

Os rud é go gcaithfear priomhghnéithe an bhirt ata bunaithe ar an margadh domhanda
a fhorbairt f6s agus go mbraitheann a chur chun feidhme ar reachtaiocht intire na Stat
agus na réigiun, meastar gur cui athbhreithnit a dhéanamh a luaithe a bheidh soiléiriu
ann maidir le cinedl agus inneachar na n-ionstraimi dlithidla sin roimh thus a chur leis
an mbeart de chuid ICAO atd bunaithe ar an margadh domhanda, agus tuarascail a
chur ansin faoi bhraid Pharlaimint na hEorpa agus na Comhairle. Ba cheart go

(")

(8)

(9)

(10)

ndéanfai breithnit sa tuarascail sin ar chaighdeain ar bith né ar ionstraimi eile a
glacadh faoi ICAO, ar na gniomhaiochtai arna dtogail ag trit tiortha chun an beart ata
bunaithe ar an margadh domhanda a bhaineann le hastaiochtai 6 2021 amach a chur
chun feidhme, agus forbairti iomchui idirnaisitnta eile (e.g. rialacha faoin UNFCCC
agus faoi Chomhaontt Phéras maidir le margai carb6in agus cuntasaiocht). Ba cheart
go ndéanfai breithnil sa tuarascail sin ar conas na hionstraimi seo a chur chun feidhme
i ndli an Aontais Eorpaigh tri athbhreithnit a dhéanamh ar Threoir CTA AE. Ba cheart
freisin go ndéanfai breithnil ar na rialacha is infheidhme ar eitilti laistigh de LEE de
réir mar is cui. Ba choir go mbeadh togra cui ag gabhail leis an tuarascéil sin chuig
Parlaimint na hEorpa agus an Chomhairle, i gcomhréir le rannchuidit na hearnéla
eitliochta i dtreo gealltanais laghdaithe uile-gheilleagair don bhliain 2030 de chuid AE
a airithia.

Chun gniomhartha neamhreachtacha a bhfuil feidhm ghinearalta leo a ghlacadh chun
eiliminti airithe neamhriachtanacha de ghniomh reachtach a fhorlionadh no a leasu, ba
cheart an chumhacht a tharmligean chuig an gCoimisiun chun gniomhartha a ghlacadh
i gcomhréir le hAirteagal 290 den Chonradh chun bearta a ghlacadh maidir le
faireachan, tuairiscit agus fiord iomchui a dhéanamh ar astaiochtai is infheidhme i
dtaca le hoibreoiri aerarthai chun criche an bhirt ata bunaithe ar an margadh domhanda
agus atd a leagan amach ag ICAO. Ta sé tabhachtach, go hairithe, go rachadh an
Coimisian i mbun combhairlidchain iomchui le linn a chuid oibre ullmhuchain, lena
n-airitear ar leibhéal na saineolaithe, agus go ndéanfar na combhairlilchain sin i
gcomhréir leis na prionsabail a leagtar sios i gComhaontu Idirinstitiideach maidir le
Reachtdireacht Nios Fearr an 13 Aibredn 2016. Go sonrach, chun rannphairtiocht
chomhionann in ullmhd na ngniomhartha tarmligthe a airithid, gheobhaidh Parlaimint
na hEorpa agus an Chombhairle na doiciméid uile ag an am céanna leis na saineolaithe
sna Ballstait, agus beidh rochtain chorasach ag a gcuid saineolaithe ar chruinnithe
ghrapai saineolaithe an Choimisidin a bheidh ag déileéil le hullmhd na ngniomhartha
tarmligthe.

Mar shimplit agus chun tascanna riarachain a laghdu le haghaidh oibreoiri beaga
aerarthai, ba cheart go leanfai ar aghaidh le hoibreoiri aerarthai a astaionn nios I na
1000 tona CO; in aghaidh na bliana a mheas ar feadh deich mbliana eile ar n6s go
bhfuil ceanglais Threoir 2003/87/CE & gcomhlionadh acu, agus le linn na tréimhse sin,
ba cheart go leagfai amach bearta ionas gur féidir leis na hoibreoiri uile cur le
laghduithe astaiochta.

Is rithbhachtach deimhneacht dhlithitil a airithit le haghaidh oibreoiri aeréarthai agus
Udardis naisiunta i bhfianaise an spriocdhata chun tabhairt suas — 30 Aibrean 2018 —
amhail a thagraitear i dTreoir 2003/87/CE. Da réir sin, tiocfaidh an Rialachan seo i
bhfeidhm 14 a fhoilsithe in Iris Oifigidil an Aontais Eorpaigh.

Ba cheart Treoir 2003/87/CE a leasu da réir.

TAR EIS AN RIALACHAN SEO A GHLACADH:

Airteagal 1

Leasaitear Treoir 2003/87/CE mar seo a leanas:

@)

Leasaitear Airteagal 28a mar a leanas:
(@) leasaitear mir 1 mar a leanas:

I. cuirtear an méid seo a leanas in ionad phointe (a) agus (b):

(@ na hastaiochtai go léir ¢ eitilti chuig agus 6 aeradroim ata suite i
dtiortha lasmuigh den Limistéar Eorpach Eacnamaioch (LEE) i
ngach bliain féilire 6n 1 Eanair 2013, faoi réir ag an athbhreithniu
da dtagraitear in Airteagal 28b’’.

(b) na hastaiochtai go léir ¢ eitilti idir aeradrom ata suite i réigian
forimeallach de réir bhri Airteagal 349 den Chonradh ar Fheidhmid
an Aontais Eorpaigh (CFAE) agus aeradrém ata suite i réigiun eile
de LEE i ndail le gach bliain féilire 6n 1 Eanair 2013, faoi réir ag
an athbhreithnit da dtagraitear in Airteagal 28b”’.

ii.  scriostar pointe (c).
(b) leasaitear mir 2 mar a leanas:
I. cuirtear an méid seo a leanas in ionad na chéad fhombhire:

"0 1 Eanair 2017 amach, de mhaolu ar Airteagal 3d go 3f, agus go dti go
raibh feidhm ag leasuithe a rinneadh tar éis an athbhreithnithe da
dtagraitear in Airteagal 28b, eiseofar chuig oibreoiri aerarthai, gach
bliain, lion na litntas a fhreagraionn don bhliain 2016. © 2021 amach,
beidh lion na liantas faoi réir ag cur i bhfeidhm an fhachtoéra lini da
dtagraitear in Airteagal 9.”’

ii.  scriostar an tria fomhir.
(c) cuirtear an méid seo a leanas in ionad mhir 4:

“4. De mhaolu ar Airteagal 3d(3), 6 1 Eandir 2013 amach, déanfar lion na
liuntas a bheidh ag gach Ballstat le cur ar ceant a laghdd i gcomhreir le cion na
n-astaiochtai atd curtha i leith eitilti nach bhfuil faoi réir an mhaolaithe da
bhforailtear 1 bpointi (a) agus (b) de mhir 1 den Airteagal seo.’’;

(d) cuirtear an méid seo a leanas in ionad mhir 7:

"Beidh feidhm ag mir 1 maidir le tiortha lena ndéantar comhaontt de bhun
Airteagal 25 n6 25a, i gcomhréir le téarmai an chomhaontaithe sin, agus leo
sild amhain™.

(2) cuirtear isteach Airteagal 28b agus Airteagal 28c mar a leanas:

"Airteagal 28b

An tuairisciu 6n gCoimisiun maidir le cur chun feidhme an bhirt de chuid ICAO ata bunaithe
ar an margadh domhanda

1. Tuairisceoidh an Coimisiun do Pharlaimint na hEorpa agus don Chombhairle maidir le
caighdeain abhartha ar bith de chuid ICAO nd maidir le hionstraimi dli eile agus le
bearta intire arna nglacadh ag triu tiortha ar mhaithe leis an mbeart ata bunaithe ar an
margadh domhanda a chur i bhfeidhm i leith astaiochtai 6 2021 amach, agus maidir
le forbairti abhartha idirnaisiunta eile.

2. Ba cheart go ndéanfai breithnil sa tuarascéil ar conas na hionstraimi sin de chuid
ICAQ a chur chun feidhme tri athbhreithnit a dhéanamh ar an Treoir seo. Déanfar
breithniu sa tuarascail freisin ar na rialacha is infheidhme maidir le heitilti laistigh
den Limistéar Eorpach Eacnamaioch (LEE/EEA).

3)

Is ceadmhach tograi a chur leis an tuarascéil, de réir mar is cui, chuig Parlaimint na
hEorpa agus chuig an gComhairle, chun na maoluithe da bhforailtear in
Airteagal 28a a leasU, a scriosadh, a leathnt né a athchur, i gcomhréir le gealltanas
uile-gheilleagair laghdaithe gais ceaptha teasa an Aontais Eorpaigh le haghaidh 2030.

Airteagal 28c

Forail maidir le faireachan, tuairisciu agus fiora a dhéanamh chun criche an bhirt ata

bunaithe ar an margadh domhanda

Glacfaidh an Coimisitn foralacha maidir le faireachan, tuairiscit agus fiord iomchui
a dhéanamh ar astaiochtai chun criche an bhirt ata bunaithe ar an margadh domhanda
ata a leagan amach ag ICAA a chur chun feidhme. Is bunaithe ar phrionsabail
chéanna an Rialachain sin da dtagraitear in Airteagal 14(1) a bheidh na foralacha sin
agus éairitheofar leo go bhfioraitear i gcomhréir le hAirteagal 15 na tuarascalacha
astaiochtai a chuirtear isteach.

Tabharfar de chumhacht don Choimisiun gniomh tarmligthe a ghlacadh i gcomhréir
le hAirteagal [23].”

I bpointe (k) d’Iarscribhinn I, cuirtear an bhliain '2030' in 1onad '2020'.

Airteagal 2

Tiocfaidh an Rialachan seo i bhfeidhm 14 a fhoilsithe in Iris Oifigidil an Aontais Eorpaigh.

Beidh an Rialachan seo ina cheangal go huile agus go hiomlan agus beidh sé infheidhme go
direach i ngach Ballstat.

Arna dhéanamh sa Bhruiséil,

Thar ceann Pharlaimint na hEorpa Thar ceann na Comhairle
An tUachtaran An tUachtaran

